
Bosna i Hercegovina 1941: novi pogleds,
(Zbornik radova), Institut za istoriju,
Posebna izdanja, Knj. 9, Sarajevo,
2012, 259 str.

Povodom $ezdesetogodisnjice od pocet-
ka Drugog svjetskog rata na nasim prostori-
ma Institut za istoriju iz Sarajeva odrzao je
23. i 24. juna 2011. godine nau¢nu konfe-
renciju u Konjicu i Mostaru o godini koja je
zauvijek promijenila tokove historije nage ze-
mlje i uvukla Bosnu i Hercegovinu u drama-
ti¢ni period rata i razaranja. Konferencija je
nosila naziv Bosna i Hercegovina 1941: novi
pogleds i kao njezin produkt nastao je i ovaj
zbornik koji iz jedne nove perspektive sagle-
dava dogadaje u sam osvit ratnih desavanja.
Godina 1941. bila je i ranije zastupljena u
radovima pojedinih histori¢ara, ali je prika-
zivanje dogadaja koji su vezani za taj period
uglavnom obiljeieno pecatom vremena,
kako u ideoloskom, tako i u politickom smi-
slu. Takav nadin predstavljanja historijskih
¢injenica i procesa uglavnom je favorizirao
samo jednu stranu u sukobu dok je ona dru-
ga strana prikazivana isklju¢ivo u negativ-
nom svjetlu. Ovakav odnos prema nauci bio
je karakteristi¢an za period socijalisticke Ju-
goslavije u kojem se veli¢ala revolucionarna
borba i Komunisti¢ka partija sa potpunim
odsustvom kriti¢kog odnosa prema njihovoj
ulozi u ratu i politickom djelovanju. Za ra-
zliku od njih, sve suprotstavljene vojne i po-
liticke frakcije sa podrudja bivse Jugoslavije
bez presedana su prikazivane kao domadi
izdajnici i kvislinske sluge. Takav trend na-
stavljen je i nakon raspada Jugoslavije gdje
su dnevnopoliticka i nacionalisticka stru-
janja imala velikog upliva u historiografiji,
$to je uvelike otezavalo objektivan pristup
¢injenicama. Jo§ jedan nedostatak ranije
historiografije bio je u tome $to je u opisi-
vanju dogadaja vezanih za Drugi svjetski

> 438 <«

rat uglavnom bila dominantna vojna i poli-
ticka historija, sa odsustvom privrednih i kul-
turnih, te tema vezanih za svakodnevni Zivort.

Niz tema koje pokriva ovo razdoblje jo$
je slabo ili nikako obradeno, pa je potre-
ban daljnji i sveobuhvatni istrazivacki rad.
Upravo takvog posla latila se i Seka Brkljaca
u svom radu Bosna i Hercegovina u prvim
godinama Drugog svijetskog rata od 1939.
do 1941. godine gdje su u fokusu njezinih
izlaganja uglavnom dominantne privredne
teme. Na osnovu sagledanog veéeg broja ar-
hivske grade i analizirane literature autorica
nam daje koristan uvid u predratno razdo-
blje i utire put daljnjem istrazivanju perioda
pred sam pocetak rata. Glavna teza njenog
rada govori o tome da je Bosna i Hercego-
vina za Njemacku bila vrlo vazno privredno
podrucje, $to se i odrazilo u njezinoj politici
prema nasoj zemlji. Najbitnije karakteristike
ustanka, kako autorica vidi, su u njegovoj
socijalnoj struketuri, obi¢ajima lokalnog sta-
novnistva i geografskim osobenostima ovog
podneblja. Jedno od vaznih pitanja u nasoj
nauci je i odnos vjerskih zajednica prema
novonastalom stanju. Upravo jednom ta-
kvom temom bavi se i Denis Beéirovi¢, koji
propituje odnos Islamske vjerske zajednice
sa novouspostavljenom Nezavisnom drza-
vom Hrvatskom koja je u svojim granicama
obuhvatala i Bosnu i Hercegovinu. Iz poda-
taka se vidi da su Islamska zajednica i njezin
poglavar Fehim ef. Spaho sve vise iskazivali
nezadovoljstvo prema novom rezimu u ¢iju
je ideologiju bila ugradena netrpeljivost pre-
ma drugim nacijama i rasisticka ideologija.
Autor raspravlja i o problemima oko dono-
Senja novog ustava Islamske vjerske zajed-
nice, gdje je teziSte stavljeno na upravljanje
vakufskom imovinom i novim zakonima
koji nisu usvojeni zbog teske politicke kri-
ze i nesloge unutar muslimanskog korpusa.



U svom ¢lanku O djelovanju povjerenstva
za ispitivanje i uspostavljanje Javnog mira
i poretka u velikim Zupama Krbava i Psat,
Sana i Luka, te Pliva i Rama tiekom 1941.
godine Nikica Bari¢ ima kriticki odnos pre-
ma ranijoj jugoslavenskoj historiografiji koja
je obradivala ovo pitanje, te joj zamjera da
je krivo i povr$no interpretirala ulogu ove
institucije. Na osnovu analize izvornih po-
dataka autor mijenja dosadasnju sliku i daje
novi uvid u rad i djelovanje Povjerenstva.
Skolstvo je jedan od najvaznijih segmenata
razvoja drustva, tako da je njegovo organi-
ziranje bilo vazno i u ratnim uslovima. O
$kolstvu u NDH nije puno pisano u skorije
vrijeme, viSe iz politickih nego iz nauc¢nih
razloga. Da bi se i ta tema objelodanila po-
brinula se Sanja Gladanac u radu Uspostava
drzavnog skolstva na podrulju velike Zupe
Vibbosne. Autorica iznosi podatke o siste-
mu organizacije $kolske uprave, teskocama
materijalne prirode kao $to su nedostatak
novéanih sredstava, adekvatnih prostorija,
te problemima oko nedostatka stru¢nog ka-
dra. Sva nastava organizirana je u skladu sa
drzavnom ideologijom, a bila je i prisutna
diskriminacija prema djeci srpske i jevrej-
ske nacionalnosti. Stjepan Matkovi¢ u svom
¢lanku Korespodencija Mile Budaka i njegove
spone s Bosnom i Hercegovinom daje prikaz
percepcije ovog visokopozicioniranog hr-
vatskog politi¢ara prema Bosni i Hercegovi-
ni i Bo$njacima. Mile Budak bio je jedan od
najvaznijih ideologa u strukturi vlasti NDH
i njegove percepcije jasno prikazuju kakva
je bila realna slika naSe zemlje u planovima
hrvatskog drzavnog vrha. Jedno od vaznih
pitanja socijalne problematike u Drugom
svjetskom ratu bilo je i pitanje uloge zdrav-
stva i zdravstvenih institucija i radnika i
njihov odnos prema zaraenim stranama.
Tome se u svom lanku Zdravstvene prilike

u Hercegovini tokom Drugog svjetskog rata
sa posebnim osvrtom na konjicko podrudje
posvetio Sulejman Muli¢ gdje je akcenat sta-
vio, kako i naslov govori, na Hercegovinu i
Konjic. Ve¢ na samom pocetku rata bile su
uodljive teskoée kada je u pitanju zdravstve-
na zastita, $§to se odrazilo kroz ¢itav ratni
period. Novouspostavljena vlast NDH suo-
¢avala se najvise sa problemima materijalne
prirode kao $to su nedostatak smjestaja za
bolesnike, nestasica lijekova i zavoja koji su
bili od nasus$ne vaznosti. Pored toga postoja-
li su i problemi oko stru¢nog osoblja kojeg je
takoder bilo u vrlo malom broju, tako da je
djelovanje pojedinih lije¢nika pokrivalo veéi
dio teritorije. Stanje je bilo tesko i u parti-
zanskim jedinicama, koje su se suocavale sa
istim problemima. Zbog nepostojanja ade-
kvatne zdravstvene zastite bile su rasirene
razli¢ite endemiéne bolesti, a treba takoder
re¢i da su pojedini zdravstveni radnici kao
pripadnici NOP-a ucestvovali u odbrani
ove zemlje protiv fasistickog okupatora.
Razli¢ita stajaliSta u nasoj historiografi-
ji uvijek su predstavljala kamen spoticanja
kada je u pitanju jedinstven stav oko doga-
daja vezanih za Drugi svjetski rat u Bosni i
Hercegovini. Na te probleme i na stajalista
predratne i poslijeratne historiografije osvr-
nuo se Azem Kozar, sa Filozofskog fakulteta
u Tuzli, u svom radu Osvrt na historiografsku
literaturu o Bosni i Hercegovini 1941. godi-
ne nastalu od 1990. do 2010. godine. Autor
prvo iznosi stajaliSta predratne historiogra-
fije gdje je bila dominantna ideoloska nota
koja je veli¢ala KPJ i narodnooslobodilacki
pokret kao nepogresiv i konzistentan. Pisani
radovi uglavnom su se temeljili na partizan-
skim izvorima bez posebnog kritickog osvrta
prema njima, dok je grada suprotne proveni-
jencije bila uglavnom slabo ili nikako istra-
zena. Nakon raspada socijalizma i disolucije

Jugoslavije domaca historiografija potpala je
pod uticaj dnevno-politi¢kih desavanja i na-
cionalizma koji je dozivio svoj vrhunac u to
vrijeme. Dolazi do revizije proslosti gdje se
najvise glorifikuje vlastita nacija naustrb one
druge, a narodnooslobodilac¢ki pokret i par-
tizani, o kojima se u prethodnom razdoblju
pisalo u pozitivnom svjetlu, postali su glavni
krivci za sadasnje stanje, te je njihov pokret
prikazivan kao antiliberalni i zlo¢ina¢ki. U
radu je naznaceno da je u daljnjem razvoju
nase historiografije po ovom pitanju potre-
ban objektivan pristup historijskim izvori-
ma i ¢injenicama, te sveobuhvatniji pogled
na ovo razdoblje. Posebno se istice pojava
regionalne historije koja moze osvijetliti
mnoga pitanja koja nisu do sad obradivana
u punoj mjeri. Na osnovu istrazene memo-
arske grade iz arhiva u Tuzli Salkan UzZica-
nin potvrduje vaznost ove vrste historijskih
izvora za izucavanje perioda Drugog svjet-
skog rata na ovim prostorima. Memoarska
literatura moze posluziti kao dopuna histo-
rijskim izvorima odnosno kao prvorazredno
svjedocanstvo u nedostatku relevantne gra-
de. Medutim, kako autor navodji, vrijednost
ove vrste sadrzaja ovisi od historijske uloge
onoga koji je pise i njegovog uces¢a u doga-
dajima, te vremena kada je literatura nasta-
la. Pored nedostatka objektivnosti, ovakvoj
gradi nedostaju i podaci o li¢nostima koje
nisu bile vezane za NOP i revolucionarne
aktivnosti. U ¢lanku Zbivanja u Bosni i Her-
cegovini 1941. godine prema hronici Mustafe
Mulali¢a Adnan Jahié bavi se odnosom Mu-
stafe Mulali¢a prema aktuelnoj politici koja
je zadesila Bosnu i Hercegovinu u to vrije-
me i njegovom odlukom da pristupi §tabu
Draze Mihailovi¢a. Mustafa Mulali¢ bio je
predratni politi¢ar iz reda bo$njackog naro-
da koji zastupao integralno jugoslavenstvo
i srpsku nacionalnu ideju. Na osnovu ana-

lize njegovih memoara autor mijenja neka
ranija uvrijezena miéljenja o pristupu ovog
bosnjatkog politicara u redove cetnickog
pokreta. Memoari Svetozara Vukmanovica
Tempa i njegovo obrusavanje na bosansko-
hercegovacko politicko rukovodstvo u beo-
gradskom glasilu Politika pocetkom 1971.
godine bio je povod za ¢lanak Husnije Kam-
berovi¢a Bura oko 1941.-Na marginama jed-
ne politike gdje je autorova teza da je feljton
u beogradskim novinama obiljezje jednog
vremena u kojem se nastojalo deskreditirati
partijsko rukovodstvo jedne Republike i po-
kazati kako je ustanak u nasoj zemlji, za ra-
zliku od Srbije bio neorganizovan, a Pokra-
jinski komitet sklon saradnji sa ¢etnicima. U
duhu ondasnje politike i medurepublickih
sukoba proizasao je i Tempov ¢lanak kao
napad na onda$nju drZavnost i ravnoprav-
nost Bosne i Hercegovine u okviru jugosla-
venske zajednice. Nakon smrti Josipa Broza
Tita i pojave politicke krize na ovim pro-
storima pocelo je traganje za nacionalnom
emancipacijom i vlastitim identitetom kroz
etnicku i ideolosku homogenizaciju i propi-
tivanjem prava prednosti nad odredenom
teritorijjom. U skladu sa takvim politickim
kursom i knjizevnost kao poseban pravac u
umjetnosti odigrala je klju¢nu ulogu u ras-
prsivanju medunacionalne netrpeljivosti i
gradenju megalomanskog mita o vlastitom
nacionalnom identitetu kao onome koji
je oli¢enje hrabrosti, postenja i morala i o
onome drugom kao zlom i nehumanom.
Upravo takvim jednim knjiZzevnim djelom
i filmom kao njegovim produktom bavi se
i DZenita Sara¢-Rujanac u svom radu Meda
izmedu nas i njib 1941. godine. Imaginarna
granica u filmu Noz (1999.) prema romanu
Vuka Drasgkovi¢a koji se pojavio u turbu-
lentnom vremenu osamdesetih godina 20.
stolje¢a, a koji ima za cilj prestruktuiranje



historijskih ¢injenica i gradenje teze o nepre-
mostivoj granici izmedu razli¢itih etni¢kih
grupa. Roman je izraz ondasnjeg vremena i
predstavlja osnovu razvoja ideje velikosrp-
skog nacionalizma i mitologiziranja histo-
rijske nauke. Sabina Ferhatbegovi¢ u radu
Ustanak, narodnooslobodilacka borba, bra-
toubilacki rat: 1941. godina w filmovima
“Major Bauk” i “Gluvi barut” analizira kako
se gradila slika o Drugom svjetskom ratu
kroz filmsku umjetnost. Filmovi mogu po-
sluziti u konstrukciji nacionalnog identiteta
i gradenju kolektivne svijesti §to se i nastoji
objasniti kroz njihov narativ. U ¢lanku se us-
poreduju dva filma iz dva razli¢ita viemena.
Jedan ima za cilj konstrukciju ideje o revo-
lucionarnoj borbi kao svetoj misiji $to ima
implikativnu teznju u pedagoske svrhe. Cilj
drugog je dekonstrukcija te ideje i spustanje
rata na nivo sveopsteg ludila kao produkta
surovosti zaraenih strana. Da je gradenje
kolektivne memorije bio imperativ ondas-
nje komunisticke vlasti dokazuje i podizanje
velikog broja spomenika narodnooslobodi-
lacke borbe i obiljezavanje vaznih datuma.
Amra Custo u svom radu upravo naglasava
vaznost gradnje spomenika u preodgoju ra-
zli¢itih narastaja u socijalistickoj Jugoslaviji
gdje je trebalo revolucionarnu borbu poka-
zati kao pravednu i usmjeravati kolektivnu
svijest u praveu izgradivanja jedinstvenog
klasnog identiteta. U konglomeratu histo-
rijskih izvora iz Drugog svjetskog rata zna-
¢ajno mjesto zauzima i fotografija ¢ija se
zbirka nalazi u Historijskom muzeju Bosne i
Hercegovine. Upravo na osnovu fotografija
Alma Leka daje podatke o pocecima ustan-
ka na nasim prostorima u svom radu Godina
1941. na fotografijama zbirke fotografija Hi-
storijskog muzeja Bosne i Hercegovine. Na nji-
ma su zabiljeZeni mnogi znacajni dogadaji,
medu kojima bi se sigurno mogao izdvojiti

i pocetak ustanickog otpora u Hercegovini
tokom juna mjeseca 1941. godine.

Drugi svjetski rat i teme vezane za njega
predstavljaju jedan od najvaznijih segmena-
ta izucavanja historijske nauke modernog
doba. Zbog toga je i ovaj zbornik predstavlja
znacajan putokaz u daljnjem istrazivanju i
rasvjetljavanju dogadaja vezanih za pocetak
ratnih dejstava na nasem podrudju. Jo§ niz
pitanja iz ove oblasti ¢eka na svoj odgovor,
kao $to su, nacionalni odnosi tokom rata u
Bosni i Hercegovini, pitanje muslimanske
gradanske politike i muslimanske milicije, te
jo$ niz tema iz privredne i socijalne historije.
Pojedina rijesenja koje su autori ponudili u
ovom zborniku mogu u svakom slu¢aju biti
od iznimnog znadaja svakom onome ko se
dalje bude namjeravao baviti ovim pitanjem.

Davor Kovacdié, Redarstveno-
obavjestajni sustav Nezavisne Driave
Hrvatske od 1941. do 1945. godine,
Hrvatski institut za povijest, Zagreb,
2009, 328 str.

Kada se ima u vidu da su vazan segment
legitimizacije komunisti¢ke vlasti u poslije-
ratnoj Jugoslaviji bili rezultati Narodnoos-
lobodilatkog pokreta onda nije iznenadu-
juce $to je Komunisticka partija Jugoslavije
nastojala stvoriti sopstveno videnje nedavne
proslosti i svoga mjesta u njoj. Bitnu ulogu u
tome imala je domaca historiografija koja se
orijentisala na proucavanje historije NOP-a
ostavljajuéi pri tome, teme vezane za kola-
boracionisti¢ke snage, na periferiji intereso-
vanja. Prilikom njihovog usputnog prouca-
vanja, teziSte je stavljano na neprijateljevu
politiku terora te njegove ciljeve i interese.

